
Il secretariat

Cun la fin da matg ha nossa giuvna da biro, Ursulina Desax da
Danis, bandunau la LR per serender egl exteriur. Nus prendein bugen
quella caschun per engraziar ad ella per la buna lavur prestada du-
ront plirs onns. La giuvna da biro dalla LR ha d’ademplir in inte-
ressant mo era pretensius pensum.

L’entschatta settember ha giuvna Sabina Spinnler da Bonstetten
surpriu la successiun da giuvna Ursulina. Giuvna Sabina che posseda
il diplom mercantil e quel da mussadra da scoletta menava vivon la
scoletta ladina d’exercezi dalla LR a Cuera. Cun ella possedein nus
ina forza ordvart qualificada che enconuscha sper ils fatgs mercantils
e tecnics la situaziun dil romontsch da rudien. Nus giavischein ad ella
in fritgeivel e liung operar tier la LR.

Igl examen da cunscienzia che nus essan vidlunder da far savess
tgunsch e bein modificar considerablamein l’activitad dil secretariat.
Gia oz san ins nudar sco segira la necessitad d’in contact pli serrau
ed intensivau cun la populaziun ed oravontut cun nossas autoritads
da vischnaunca e scola. Il secretari vegn a stuer prender pli intensiv
che tochen da cheu contact oravontut era cun nos scolasts ch’ein ils
umens da clav dil moviment romontsch. Nus essan perschuadi ch’el
vegn sco anteriur scolast ad anflar ureglia aviarta, promtadad e ca-
pientscha tier ses collegas digl intschess romontsch.

Las scoulinas

L’an scuors ais sto per las scoulinas iin an da miidedas e svilup.
Ils 14 avrigl ho cumanzo il priim cuors d’intraguidamaint in
«Chesa Rumauntscha» cun 8 participantas:

Silvia Allenspach, Felben TG; Alfonsina Cahenzli, Siat; Ursina
Caprez, Zuoz; Sour Ursula Derungs, institut da Glion; Anna Florin,
Samedan; Sour Ulrica Flury, institut da Glion; Lina Horber-Peer,
Sent; Margrita Petschen, Mustér.

I1 seguond cuors da scolaziun cun 5 participantas ho gieu 16 dals
7—31 liigl ed il terz cuors cun 6 participantas dals 4—30 avuost, tuots
2 cuors in «Chesa Rumauntscha».

Illas duas scoulinas a Cuoira sun diraunt l’an scolastic gnidas
preparedas 8 practicantas per ils cuors.

